
Á Á hariḥ ō(4)m Á Á
ōṃ namō’nu॑madantu Á
ōṃ śānti॒ḥ śānti॒ḥ śānti॑ḥ Á Á
namō॑ vā॒cē yā cō॑di॒tā yā cānu॑ditā॒
tasyai॑ vā॒cē namō॒ namō॑ vā॒cē namō॑ vā॒caspata॑yē॒
nama॒ ṛṣi॑bhyō mantra॒kṛdbhyō॒ mantra॑patibhyō॒
mā māmṛṣa॑yō mantra॒kṛtō॑ mantra॒pata॑ya॒ḥ
parā॑du॒rmā’hamṛṣīnmantra॒kṛtō॑
mantra॒patī॒nparā॑dāṃ vaiśvadē॒vīṃ
vāca॑mudyāsaġ śi॒vāmada॑stā॒ṃ juṣṭāṃ
dē॒vēbhya॒śśarma॑ mē॒ dyauśśarma॑ pṛthi॒vī
śarma॒ viśva॑mi॒daṃ jaga॑t Á

śarma॑ ca॒ndraśca॒ sūrya॑śca॒ śarma॑ brahmaprajāpa॒tī Á
bhū॒taṃ va॑diṣyē॒ bhuva॑naṃ vadiṣyē॒ tējō॑ vadiṣyē॒
yaśō॑ vadiṣyē॒ tapō॑ vadiṣyē॒ brahma॑ vadiṣyē
sa॒tyaṃ va॑diṣyē॒ tasmā॑ a॒hami॒damu॑pa॒stara॑ṇa॒mupa॑stṛṇa
upa॒stara॑ṇaṃ mē pra॒jāyai॑ paśū॒nāṃ bhū॑yādupa॒stara॑ṇa -



caturthaḥ praśnaḥ

ma॒haṃ pra॒jāyai॑ paśū॒nāṃ bhū॑yāsa॒ṃ prāṇā॑pānau
mṛ॒tyōrmā॑ pāta॒ṃ prāṇā॑pānau॒ mā mā॑ hāsiṣṭa॒ṃ
madhu॑ maniṣyē॒ madhu॑ janiṣyē॒ madhu॑ vakṣyāmi॒
madhu॑ vadiṣyāmi॒ madhu॑matīṃ dē॒vēbhyō॒
vāca॑mudyāsaġ śuśrū॒ṣēṇyāṃ manu॒ṣyēbhya॒staṃ mā॑
dē॒vā a॑vantu śō॒bhāyai॑ pi॒tarō’nu॑madantu Á

ōṃ śānti॒ḥ śānti॒ḥ śānti॑ḥ Á Á 1 Á Á Á Á 1 Á Á
yu॒ñjatē॒ mana॑ u॒ta yu॑ñjatē॒ dhiya॑ḥ Á
viprā॒ vipra॑sya bṛha॒tō vi॑pa॒ścita॑ḥ Á
vi hōtrā॑ dadhē vayunā॒vidēka॒ it Á
ma॒hī dē॒vasya॑ savi॒tuḥ pari॑ṣṭutiḥ Á
dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyā॒māda॑dē Á
abbhri॑rasi॒ nāri॑rasi Á
a॒dhva॒ra॒kṛddē॒vēbhya॑ḥ Á
utti॑ṣṭha brahmaṇaspatē Á Á 2 Á Á
dē॒va॒yanta॑stvēmahē Á
upa॒praya॑ntu ma॒ruta॑ssu॒dāna॑vaḥ Á
indra॑ prā॒śūrbha॑vā॒ sacā Á

praitu॒ brahma॑ṇa॒spati॑ḥ Á
pra dē॒vyē॑tu sū॒nṛtā Á
acchā॑ vī॒raṃ narya॑ṃ pa॒ṅktirā॑dhasam Á
dē॒vā ya॒jñaṃ na॑yantu naḥ Á
dēvī dyāvāpṛthivī॒ anu॑ mē’maġsāthām Á
ṛ॒ddhyāsa॑ma॒dya Á
ma॒khasya॒ śira॑ḥ Á Á 3 Á Á
ma॒khāya॑ tvā Á
ma॒khasya॑ tvā śī॒ŗṣṇē Á
iya॒tyagra॑ āsīḥ Á
ṛ॒ddhyāsa॑ma॒dya Á
ma॒khasya॒ śira॑ḥ Á
ma॒khāya॑ tvā Á
ma॒khasya॑ tvā śī॒ŗṣṇē Á
dēvīrvamrīra॒sya bhū॒tasya॑ prathamajā ṛtāvarīḥ Á
ṛ॒ddhyāsa॑ma॒dya Á
ma॒khasya॒ śira॑ḥ Á Á 4 Á Á
ma॒khāya॑ tvā Á
ma॒khasya॑ tvā śī॒ŗṣṇē Á
indra॒syaujō॑’si Á

ṛ॒ddhyāsa॑ma॒dya Á
ma॒khasya॒ śira॑ḥ Á
ma॒khāya॑ tvā Á
ma॒khasya॑ tvā śī॒ŗṣṇē Á
a॒gni॒jā a॑si pra॒jāpa॑tē॒ rēta॑ḥ Á
ṛ॒ddhyāsa॑ma॒dya Á
ma॒khasya॒ śira॑ḥ Á Á 5 Á Á
ma॒khāya॑ tvā Á
ma॒khasya॑ tvā śī॒ŗṣṇē Á
āyu॑rdhēhi prā॒ṇaṃ dhē॑hi Á
a॒pā॒naṃ dhē॑hi vyā॒naṃ dhē॑hi Á
cakṣu॑rdhēhi॒ śrōtra॑ṃ dhēhi Á
manō॑ dhēhi॒ vāca॑ṃ dhēhi Á
ā॒tmāna॑ṃ dhēhi prati॒ṣṭhāṃ dhē॑hi Á
māṃ dhē॑hi॒ mayi॑ dhēhi Á
madhu॑ tvā madhu॒lā ka॑rōtu Á
ma॒khasya॒ śirō॑si Á Á 6 Á Á
ya॒jñasya॑ pa॒dē stha॑ḥ Á
gā॒ya॒trēṇa॑ tvā॒ chanda॑sā karōmi Á
traiṣṭu॑bhēna tvā॒ chanda॑sā karōmi Á

jāga॑tēna tvā॒ chanda॑sā karōmi Á
ma॒khasya॒ rāsnā॑’si Á
adi॑tistē॒ bila॑ṃ gṛhṇātu Á
pāṅktē॑na॒ chanda॑sā Á
sūrya॑sya॒ hara॑sā śrāya Á
ma॒khō॑’si Á Á 7 Á Á
pa॒tē॒ śira॑ ṛ॒tāvarīŗ ṛddhyāsa॑ma॒dya ma॒khasya॒

śira॒śśira॒śśirō॑’si॒ nava॑ ca Á Á 2 Á Á
iya॑ti॒ dēvī॒rindra॒syaujō’syagni॒jā

a॒syāyu॑rdhēhi prā॒ṇaṃ pañca॑ Á Á
vṛṣṇō॒ aśva॑sya ni॒ṣpada॑si Á
varu॑ṇastvā dhṛ॒tavra॑ta॒ ādhū॑payatu Á
mi॒trāvaru॑ṇayōrdhru॒vēṇa॒ dharma॑ṇā Á
a॒rciṣē tvā Á
śō॒ciṣē tvā Á
jyōti॑ṣē tvā Á
tapa॑sē tvā Á
a॒bhīmaṃ ma॑hi॒nā divam Á
mi॒trō ba॑bhūva sa॒prathāḥ Á
u॒ta śrava॑sā pṛthi॒vīm Á Á 8 Á Á

mi॒trasya॑ caŗṣaṇī॒dhṛta॑ḥ Á
śravō॑ dē॒vasya॑ sāna॒sim Á
dyu॒mnaṃ ci॒traśra॑vastamam Á
siddhyai tvā Á
dē॒vastvā॑ savi॒tōdva॑patu Á
su॒pā॒ṇissva॑ṅgu॒riḥ Á
su॒bā॒huru॒ta śaktyā Á
apa॑dyamānaḥ pṛthi॒vyām Á
āśā॒ diśa॒ āpṛ॑ṇa Á
utti॑ṣṭha bṛ॒hanbha॑va Á Á 9 Á Á
ū॒rdhvasti॑ṣṭha dhru॒vastvam Á
sūrya॑sya tvā॒ cakṣu॒ṣā’nvīkṣē Á
ṛ॒javē tvā Á
sā॒dhavē tvā Á
su॒kṣi॒tyai tvā॒ bhūtyai tvā Á
i॒dama॒hama॒mumā॑muṣyāya॒ṇaṃ vi॒śā
pa॒śubhi॑rbrahmavarca॒sēna॒ paryū॑hāmi Á

gā॒ya॒trēṇa॑ tvā॒ chanda॒sā’’cchṛ॑ṇadmi Á
traiṣṭu॑bhēna tvā॒ chanda॒sā’’cchṛ॑ṇadmi Á
jāga॑tēna tvā॒ chanda॒sā’’cchṛ॑ṇadmi Á

www.prapatti.com 6 Sunder Kidāmbi



caturthaḥ praśnaḥ

chṛ॒ṇattu॑ tvā॒ vāk Á
chṛ॒ṇattu॒ tvōrk Á
chṛ॒ṇattu॑ tvā ha॒viḥ Á
chṛ॒ndhi vācam Á
chṛ॒ndhyūrjam Á
chṛ॒ndhi ha॒viḥ Á
dēva॑ puraścara sa॒dhyāsa॑ṃ tvā Á Á 10 Á Á
pṛ॒thi॒vīṃ bha॑va॒ vākhṣaṭca॑ Á Á 3 Á Á
brahma॑nprava॒rgyē॑ṇa॒ praca॑riṣyāmaḥ Á
hōta॑rgha॒rmama॒bhiṣṭu॑hi Á
agnī॒drauhi॑ṇau purō॒ḍāśā॒vadhi॑śraya Á
prati॑prasthāta॒rviha॑ra Á
prastō॑ta॒ssāmā॑ni gāya Á
yaju॑ryukta॒ġ॒ sāma॑bhi॒rākta॑khaṃ tvā Á
viśvairdē॒vairanu॑mataṃ ma॒rudbhi॑ḥ Á
dakṣi॑ṇābhi॒ḥ prata॑taṃ pārayi॒ṣṇum Á
stubhō॑ vahantu sumana॒syamā॑nam Á
sa nō॒ ruca॑ṃ dhē॒hyahṛ॑ṇīyamānaḥ Á
bhūrbhuva॒ssuva॑ḥ Á
ōmindra॑vanta॒ḥ praca॑rata Á Á 11 Á Á

ahṛ॑ṇīyamānō॒ dvē ca॑ Á Á 4 Á Á
brahma॒npraca॑riṣyāmaḥ Á
hōta॑rgha॒rmama॒bhiṣṭu॑hi Á
ya॒māya॑ tvā ma॒khāya॑ tvā Á
sūrya॑sya॒ hara॑sē tvā Á
prā॒ṇāya॒ svāhā vyā॒nāya॒ svāhā॑’pā॒nāya॒ svāhā Á
cakṣu॑ṣē॒ svāhā॒ śrōtrā॑ya॒ svāhā Á
mana॑sē॒ svāhā॑ vā॒cē sara॑svatyai॒ svāhā Á
dakṣā॑ya॒ svāhā॒ krata॑vē॒ svāhā Á
ōja॑sē॒ svāhā॒ balā॑ya॒ svāhā Á
dē॒vastvā॑ savi॒tā madhvā॑’naktu Á Á 12 Á Á
pṛ॒thi॒vīṃ tapa॑sastrāyasva Á
a॒rcira॑si śō॒cira॑si॒ jyōti॑rasi॒ tapō॑si Á
saġ sī॑dasva ma॒hāġ a॑si Á
śōca॑sva dēva॒vīta॑maḥ Á
vidhū॒mama॑gnē aru॒ṣaṃ mi॑yēdhya Á
sṛ॒ja pra॑śasta daŗśa॒tam Á
a॒ñjanti॒ yaṃ pra॒thaya॑ntō॒ na viprāḥ Á
va॒pāva॑nta॒ṃ nāgninā॒ tapa॑ntaḥ Á

pi॒turna pu॒tra upa॑si॒ prēṣṭha॑ḥ Á
ā gha॒rmō a॒gnimṛ॒taya॑nnasādīt Á Á 13 Á Á
a॒nā॒dhṛ॒ṣyā pu॒rastāt Á
a॒gnērādhi॑patyē Á
āyu॑rmē dāḥ Á
pu॒trava॑tī dakṣiṇa॒taḥ Á
indra॒syādhi॑patyē Á
pra॒jāṃ mē॑ dāḥ Á
su॒ṣadā॑ pa॒ścāt Á
dē॒vasya॑ savi॒turādhi॑patyē Á
prā॒ṇaṃ mē॑ dāḥ Á
āśru॑tiruttara॒taḥ Á Á 14 Á Á
mi॒trāvaru॑ṇayō॒rādhi॑patyē Á
śrōtra॑ṃ mē dāḥ Á
vidhṛ॑tiru॒pari॑ṣṭāt Á
bṛha॒spatē॒rādhi॑patyē Á
brahma॑ mē dāḥ kṣa॒traṃ mē॑ dāḥ Á
tējō॑ mē dhā॒ varcō॑ mē dhāḥ Á
yaśō॑ mē dhā॒stapō॑ mē dhāḥ Á
manō॑ mē dhāḥ Á

manō॒raśvā॑’si॒ bhūri॑putrā Á
viśvābhyō mā nā॒ṣṭrābhya॑ḥ pāhi Á Á 15 Á Á
sū॒pa॒sadā॑ mē bhūyā॒ mā mā॑ hiġsīḥ Á
tapō॒ṣva॑gnē॒ anta॑rāġ a॒mitrāņ॑ Á
tapā॒ śaġsa॑mara॒ruṣa॒ḥ para॑sya Á
tapā॑ vasō cikitā॒nō a॒cittāņ॑ Á
vi tē॑ tiṣṭhantāma॒jarā॑ a॒yāsa॑ḥ Á
cita॑sstha pari॒cita॑ḥ Á
svāhā॑ ma॒rudbhi॒ḥ pari॑śrayasva Á
mā a॑si Á
pra॒mā a॑si Á
pra॒ti॒mā a॑si Á Á 16 Á Á
sa॒mmā a॑si Á
vi॒mā a॑si Á
u॒nmā a॑si Á
a॒ntari॑kṣasyānta॒rdhira॑si Á
diva॒ṃ tapa॑sastrāyasva Á
ā॒bhirgī॒rbhiryadatō॑ na ū॒nam Á
āpyā॑yaya harivō॒ vardha॑mānaḥ Á
ya॒dā stō॒tṛbhyō॒ mahi॑ gō॒trā ru॒jāsi॑ Á

bhū॒yi॒ṣṭha॒bhājō॒ adha॑ tē syāma Á
śu॒kraṃ tē॑ a॒nyadya॑ja॒taṃ tē॑ a॒nyat Á Á 17 Á Á
viṣu॑rūpē॒ aha॑nī॒ dyauri॑vāsi Á
viśvā॒ hi mā॒yā ava॑si svadhāvaḥ Á
bha॒drā tē॑ pūṣanni॒ha rā॒tira॑stu Á
aŗha॑nbibhaŗṣi॒ sāya॑kāni॒ dhanva॑ Á
aŗha॑nni॒ṣkaṃ ya॑ja॒taṃ vi॒śvarū॑pam Á
aŗha॑nni॒daṃ da॑yasē॒ viśva॒mabbhu॑vam Á
na vā ōjī॑yō rudra॒ tvada॑sti Á
gā॒ya॒trama॑si Á
traiṣṭu॑bhamasi Á
jāga॑tamasi Á
madhu॒ madhu॒ madhu॑ Á Á 18 Á Á
a॒na॒ktva॒sā॒dī॒du॒tta॒ra॒taḥ pā॑hi prati॒mā a॑si yaja॒taṃ tē॑

a॒nyajjāga॑tama॒syēka॑ṃ ca Á Á 5 Á Á
daśa॒ prācī॒rdaśa॑ bhāsi dakṣi॒ṇā Á
daśa॑ pra॒tīcī॒rdaśa॑ bhā॒syudī॑cīḥ Á
daśō॒rdhvā bhā॑si sumana॒syamā॑naḥ Á
sa nō॒ ruca॑ṃ dhē॒hyahṛ॑ṇīyamānaḥ Á
a॒gniṣṭvā॒ vasu॑bhiḥ pu॒rastādrōcayatu

gāya॒trēṇa॒ chanda॑sā Á
sa mā॑ ruci॒tō rō॑caya Á
indra॑stvā ru॒drairda॑kṣiṇa॒tō rō॑cayatu॒
traiṣṭu॑bhēna॒ chanda॑sā Á

sa mā॑ ruci॒tō rō॑caya Á
varu॑ṇastvā’’di॒tyaiḥ pa॒ścādrō॑cayatu॒ jāga॑tēna॒ chanda॑sā Á
sa mā॑ ruci॒tō rō॑caya Á Á 19 Á Á
dyu॒tā॒nastvā॑ māru॒tō ma॒rudbhi॑ruttara॒tō
rō॑caya॒tvānu॑ṣṭubhēna॒ chanda॑sā Á

sa mā॑ ruci॒tō rō॑caya Á
bṛha॒spati॑stvā॒ viśvairdē॒vairu॒pari॑ṣṭādrōcayatu॒
pāṅktē॑na॒ chanda॑sā Á

sa mā॑ ruci॒tō rō॑caya Á
rō॒ci॒tastvaṃ dē॑va gharma dē॒vēṣvasi॑ Á
rō॒ci॒ṣī॒yāhaṃ ma॑nu॒ṣyē॑ṣu Á
samrāḍgharma ruci॒tastvaṃ dē॒vēṣvāyu॑ṣmāgstēja॒svī
bra॑hmavarca॒sya॑si Á

ru॒ci॒tō॑’haṃ ma॑nu॒ṣyēṣvāyu॑ṣmāgstēja॒svī
bra॑hmavarca॒sī bhū॑yāsam Á

ruga॑si Á
ruca॒ṃ mayi॑ dhēhi Á Á 20 Á Á
mayi॒ ruk Á
daśa॑ pu॒rastādrōcasē Á
daśa॑ dakṣi॒ṇā Á
daśa॑ pra॒tya”ņ Á
daśōda”ņ॑ Á
daśō॒rdhvō bhā॑si sumana॒syamā॑naḥ Á
sa na॑ssamrā॒ḍiṣa॒mūrja॑ṃ dhēhi Á
vā॒jī vā॒jinē॑ pavasva Á
rō॒ci॒tō gha॒rmō ru॑cī॒ya Á Á 21 Á Á
rō॒ca॒ya॒ dhē॒hi॒ nava॑ ca Á Á 6 Á Á
apa॑śyaṃ gō॒pāmani॑padyamānam Á
ā ca॒ parā॑ ca pa॒thibhi॒ścara॑ntam Á
sa sa॒ddhrīcī॒ssa viṣū॑cī॒rvasā॑naḥ Á
āva॑rīvarti॒ bhuva॑nēṣva॒ntaḥ Á
atra॑ prā॒vīḥ Á
madhu॒mādhvībhyā॒ṃ madhu॒mādhū॑cībhyām Á
anu॑ vāṃ dē॒vavī॑tayē Á
sama॒gnira॒gninā॑ gata Á

saṃ dē॒vēna॑ savi॒trā Á
saġ sūryē॑ṇa rōcatē Á Á 22 Á Á
svāhā॒ sama॒gnistapa॑sā gata Á
saṃ dē॒vēna॑ savi॒trā Á
saġ sūryē॑ṇārōciṣṭa Á
dha॒rtā di॒vō vibhā॑si॒ raja॑saḥ Á
pṛ॒thi॒vyā dha॒rtā Á
u॒rōra॒ntari॑kṣasya dha॒rtā Á
dha॒rtā dē॒vō dē॒vānām Á
ama॑rtyastapō॒jāḥ Á
hṛ॒dē tvā॒ mana॑sē tvā Á
di॒vē tvā॒ sūryā॑ya tvā Á Á 23 Á Á
ū॒rdhvami॒mama॑dhva॒raṃ kṛ॑dhi Á
di॒vi dē॒vēṣu॒ hōtrā॑ yaccha Á
viśvā॑sāṃ bhuvāṃ patē Á
viśva॑sya bhuvanaspatē Á
viśva॑sya manasaspatē Á
viśva॑sya vacasaspatē Á
viśva॑sya tapasaspatē Á
viśva॑sya brahmaṇaspatē Á

dē॒va॒śrūstvaṃ dē॑va gharma dē॒vānpā॑hi Á
ta॒pō॒jāṃ vāca॑ma॒smē niya॑ccha dēvā॒yuvam Á Á 24 Á Á
garbhō॑ dē॒vānām Á
pi॒tā ma॑tī॒nām Á
pati॑ḥ pra॒jānām Á
mati॑ḥ kavī॒nām Á
saṃ dē॒vō dē॒vēna॑ savi॒trā’ya॑tiṣṭa Á
saġ sūryē॑ṇārukta Á
ā॒yu॒rdāstvama॒smabhya॑ṃ gharma varcō॒dā a॑si Á
pi॒tā nō॑’si pi॒tā nō॑ bōdha Á
ā॒yu॒rdhāsta॑nū॒dhāḥ pa॑yō॒dhāḥ Á
va॒rcō॒dā va॑rivō॒dā dra॑viṇō॒dāḥ Á Á 25 Á Á
a॒nta॒ri॒kṣa॒pra॒ u॒rōrvarī॑yāņ Á
a॒śī॒mahi॑ tvā॒ mā mā॑ hiġsīḥ Á
tvama॑gnē gṛ॒hapa॑tirvi॒śāma॑si Á
viśvā॑sā॒ṃ mānu॑ṣīṇām Á
śa॒taṃ pū॒rbhirya॑viṣṭha pā॒hyaġha॑saḥ Á
sa॒mē॒ddhāraġ॑ śa॒taġ himāḥ Á
ta॒ṃ drā॒viṇaġ॑ hārdivā॒nam Á
i॒haiva rā॒taya॑ssantu Á

tvaṣṭī॑matī tē sapēya Á
su॒rētā॒ rētō॒ dadhā॑nā Á
vī॒raṃ vi॑dēya॒ tava॑ sa॒ndṛśi॑ Á
mā’haġ rā॒yaspōṣē॑ṇa॒ viyō॑ṣam Á Á 26 Á Á
rō॒ca॒tē॒ sūryā॑ya tvā dēvā॒yuva॑ṃ draviṇō॒dā dadhā॑nā॒ dvē ca॑ Á Á 7 Á Á
dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyā॒māda॑dē Á
adi॑tyai॒ rāsnā॑’si Á
iḍa॒ ēhi॑ Á
adi॑ta॒ ēhi॑ Á
sara॑sva॒tyēhi॑ Á
asā॒vēhi॑ Á
asā॒vēhi॑ Á
asā॒vēhi॑ Á Á 27 Á Á
adi॑tyā u॒ṣṇīṣa॑masi Á
vā॒yura॑syai॒ḍaḥ Á
pū॒ṣā tvō॒pāva॑sṛjatu Á
a॒śvibhyā॒ṃ pradā॑paya Á
yastē॒ stana॑śśaśa॒yō yō ma॑yō॒bhūḥ Á

yēna॒ viśvā॒ puṣya॑si॒ vāryā॑ṇi Á
yō ra॑tna॒dhā va॑su॒vidyassu॒datra॑ḥ Á
sara॑svati॒ tami॒ha dhāta॑vē’kaḥ Á
usra॑ gha॒rmaġ śiġ॑ṣa Á
usra॑ gha॒rmaṃ pā॑hi Á Á 28 Á Á
gha॒rmāya॑ śiġṣa Á
bṛha॒spati॒stvōpa॑sīdatu Á
dāna॑vasstha॒ pēra॑vaḥ Á
vi॒ṣva॒gvṛtō॒ lōhi॑tēna Á
a॒śvibhyāṃ pinvasva Á
sara॑svatyai pinvasva Á
pū॒ṣṇē pi॑nvasva Á
bṛha॒spata॑yē pinvasva Á
indrā॑ya pinvasva Á
indrā॑ya pinvasva Á Á 29 Á Á
gā॒ya॒trō॑’si Á
traiṣṭu॑bhōsi Á
jāga॑tamasi Á
sa॒hōrjō bhā॒gēnōpa॒ mēhi॑ Á
indrāśvinā॒ madhu॑nassāra॒ghasya॑ Á

gha॒rmaṃ pā॑ta vasavō॒ yaja॑tā॒ vaṭ Á
svāhā tvā॒ sūrya॑sya ra॒śmayē॑ vṛṣṭi॒vana॑yē juhōmi Á
madhu॑ ha॒vira॑si Á
sūrya॑sya॒ tapa॑stapa Á
dyāvā॑pṛthi॒vībhyāṃ tvā॒ pari॑gṛhṇāmi Á Á 30 Á Á
a॒ntari॑kṣēṇa॒ tvōpa॑yacchāmi Á
dē॒vānāṃ tvā pitṛ॒ṇāmanu॑matō॒ bhartuġ॑ śakēyam Á
tējō॑’si Á
tējō’nu॒prēhi॑ Á
di॒vi॒spṛṅmā mā॑ hiġsīḥ Á
a॒nta॒ri॒kṣa॒spṛṅmā mā॑ hiġsīḥ Á
pṛ॒thi॒vi॒spṛṅmā mā॑ hiġsīḥ Á
suva॑rasi॒ suva॑rmē yaccha Á
diva॑ṃ yaccha di॒vō mā॑ pāhi Á Á 31 Á Á
ēhi॑ pāhi pinvasva gṛhṇāmi॒ nava॑ ca Á Á 8 Á Á
sa॒mu॒drāya॑ tvā॒ vātā॑ya॒ svāhā Á
sa॒li॒lāya॑ tvā॒ vātā॑ya॒ svāhā Á
a॒nā॒dhṛ॒ṣyāya॑ tvā॒ vātā॑ya॒ svāhā Á
a॒pra॒ti॒dhṛ॒ṣyāya॑ tvā॒ vātā॑ya॒ svāhā Á
a॒va॒syavē tvā॒ vātā॑ya॒ svāhā Á

duva॑svatē tvā॒ vātā॑ya॒ svāhā Á
śimi॑dvatē tvā॒ vātā॑ya॒ svāhā Á
a॒gnayē tvā॒ vasu॑matē॒ svāhā Á
sōmā॑ya tvā ru॒drava॑tē॒ svāhā Á
varu॑ṇāya tvā’’di॒tyava॑tē॒ svāhā Á Á 32 Á Á
bṛha॒spata॑yē tvā vi॒śvadēvyāvatē॒ svāhā Á
sa॒vi॒trē tva॑rbhu॒matē॑ vibhu॒matē prabhu॒matē॒
vāja॑vatē॒ svāhā Á

ya॒māya॒ tvā’ṅgi॑rasvatē pitṛ॒matē॒ svāhā Á
viśvā॒ āśā॑ dakṣiṇa॒sat Á
viśvāndē॒vāna॑yāḍi॒ha Á
svāhā॑kṛtasya gha॒rmasya॑ Á
madhōḥ pibatamaśvinā Á
svāhā॒’gnayē॑ ya॒jñiyā॑ya Á
śaṃ yaju॑rbhiḥ Á
aśvi॑nā gha॒rmaṃ pā॑taġ hārdivā॒nam Á Á 33 Á Á
aha॑rdi॒vābhi॑rū॒tibhi॑ḥ Á
anu॑ vā॒ṃ dyāvā॑pṛthi॒vī maġ॑sātām Á
svāhēndrā॑ya Á
svāhēndrā॒ vaṭ Á

gha॒rmama॑pātamaśvinā hārdivā॒nam Á
aha॑rdi॒vābhi॑rū॒tibhi॑ḥ Á
anu॑ vā॒ṃ dyāvā॑pṛthi॒vī a॑maġsātām Á
taṃ prā॒vya॑ṃ yathā॒ vaṭ Á
namō॑ di॒vē Á
nama॑ḥ pṛthi॒vyai Á Á 34 Á Á
di॒vi dhā॑ i॒maṃ ya॒jñam Á
ya॒jñami॒maṃ di॒vi dhāḥ Á
diva॑ṃ gaccha Á
a॒ntari॑kṣaṃ gaccha Á
pṛ॒thi॒vīṃ ga॑ccha Á
pañca॑ pra॒diśō॑ gaccha Á
dē॒vāngha॑rma॒pānga॑ccha Á
pi॒tṝngha॑rma॒pānga॑ccha Á Á 35 Á Á
ā॒di॒tyava॑tē॒ svāhā॑ hārdivā॒naṃ pṛ॑thi॒vyā a॒ṣṭau ca॑ Á Á 9 Á Á
i॒ṣē pī॑pihi Á
ū॒rjē pī॑pihi Á
brahma॑ṇē pīpihi Á
kṣa॒trāya॑ pīpihi Á
a॒dbhyaḥ pī॑pihi Á

ōṣa॑dhībhyaḥ pīpihi Á
vana॒spati॑bhyaḥ pīpihi Á
dyāvā॑pṛthi॒vībhyāṃ pīpihi Á
su॒bhū॒tāya॑ pīpihi Á
bra॒hma॒va॒rca॒sāya॑ pīpihi Á Á 36 Á Á
yaja॑mānāya pīpihi Á
mahya॒ṃ jyaiṣṭhyā॑ya pīpihi Á
tviṣyai tvā Á
dyu॒mnāya॑ tvā Á
i॒ndri॒yāya॑ tvā॒ bhūtyai tvā Á
dharmā॑’si su॒dharmā mē nya॒smē Á
brahmā॑ṇi dhāraya Á
kṣa॒trāṇi॑ dhāraya Á
viśa॑ṃ dhāraya Á
nēttvā॒ vāta॑sska॒ndayāt Á Á 37 Á Á
a॒muṣya॑ tvā prā॒ṇē sā॑dayāmi Á
a॒munā॑ sa॒ha ni॑ra॒rthaṃ ga॑ccha Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á
pū॒ṣṇē śara॑sē॒ svāhā Á

grāva॑bhya॒ssvāhā Á
pra॒ti॒rēbhya॒ssvāhā Á
dyāvā॑pṛthi॒vībhyā॒g॒ svāhā Á
pi॒tṛbhyō॑ gharma॒pēbhya॒ssvāhā Á
ru॒drāya॑ ru॒drahōtrē॒ svāhā Á Á 38 Á Á
aha॒rjyōti॑ḥ kē॒tunā॑ juṣatām Á
su॒jyō॒tirjyōti॑ṣā॒g॒ svāhā Á
rātri॒rjyōti॑ḥ kē॒tunā॑ juṣatām Á
su॒jyō॒tirjyōti॑ṣā॒g॒ svāhā Á
apī॑parō॒ mā’hnō॒ rātri॑yai mā pāhi Á
ē॒ṣā tē॑ agnē sa॒mit Á
tayā॒ sami॑ddhyasva Á
āyu॑rmē dāḥ Á
varca॑sā mā’ñjīḥ Á
apī॑parō mā॒ rātri॑yā॒ ahnō॑ mā pāhi Á Á 39 Á Á
ē॒ṣā tē॑ agnē sa॒mit Á
tayā॒ sami॑ddhyasva Á
āyu॑rmē dāḥ Á
varca॑sā mā’ñjīḥ Á
a॒gnirjyōti॒rjyōti॑ra॒gnissvāhā Á

sūryō॒ jyōti॒rjyōti॒ssūrya॒ssvāhā Á
bhūssvāhā Á
hu॒taġ ha॒viḥ Á
madhu॑ ha॒viḥ Á
indra॑tamē॒’gnau Á
pi॒tā nō॑’si॒ mā mā॑ hiġsīḥ Á
a॒śyāma॑ tē dēva gharma Á
madhu॑matō॒ vāja॑vataḥ pitu॒mata॑ḥ Á
aṅgi॑rasvatassvadhā॒vina॑ḥ Á
a॒śī॒mahi॑ tvā॒ mā mā॑ hiġsīḥ Á
svāhā tvā॒ sūrya॑sya ra॒śmibhya॑ḥ Á
svāhā tvā॒ nakṣa॑trēbhyaḥ Á Á 40 Á Á
bra॒hma॒va॒rca॒sāya॑ pīpihi ska॒ndayādru॒drāya॑ ru॒drahōtrē॒

svāhā’hnō॑ mā pāhya॒gnau sa॒pta ca॑ Á Á 10 Á Á
gharma॒ yā tē॑ di॒vi śuk Á
yā gā॑ya॒trē chanda॑si Á
yā brāhma॒ṇē Á
yā ha॑vi॒rdhānē Á
tāṃ ta॑ ē॒tēnāva॑yajē॒ svāhā Á
gharma॒ yā tē॒’ntari॑kṣē॒ śuk Á

yā traiṣṭu॑bhē॒ chanda॑si Á
yā rā॑ja॒nyē Á
yā’’gnīddhrē Á
tāṃ ta॑ ē॒tēnāva॑yajē॒ svāhā Á Á 41 Á Á
gharma॒ yā tē॑ pṛthi॒vyāġ śuk Á
yā jāga॑tē॒ chanda॑si Á
yā vaiśyē Á
yā sada॑si Á
tāṃ ta॑ ē॒tēnāva॑yajē॒ svāhā Á
anu॑ nō॒’dyānu॑matiḥ Á
anvida॑numatē॒ tvam Á
di॒vastvā॑ para॒spāyāḥ Á
a॒ntari॑kṣasya ta॒nuva॑ḥ pāhi Á
pṛ॒thi॒vyāstvā॒ dharma॑ṇā Á Á 42 Á Á
va॒yamanu॑krāmāma suvi॒tāya॒ navya॑sē Á
brahma॑ṇastvā para॒spāyāḥ Á
kṣa॒trasya॑ ta॒nuva॑ḥ pāhi Á
vi॒śastvā॒ dharma॑ṇā Á
va॒yamanu॑krāmāma suvi॒tāya॒ navya॑sē Á
prā॒ṇasya॑ tvā para॒spāyai Á

cakṣu॑ṣasta॒nuva॑ḥ pāhi Á
śrōtra॑sya tvā॒ dharma॑ṇā Á
va॒yamanu॑krāmāma suvi॒tāya॒ navya॑sē Á
va॒lgura॑si śa॒ṃyudhā॑yāḥ Á Á 43 Á Á
śiśu॒rjana॑dhāyāḥ Á
śaṃ ca॒ vakṣi॒ pari॑ ca॒ vakṣi॑ Á
catu॑srakti॒rnābhi॑ŗṛ॒tasya॑ Á
sadō॑ vi॒śvāyu॒śśarma॑ sa॒prathāḥ Á
apa॒ dvēṣō॒ apa॒ hvara॑ḥ Á
a॒nyadvra॑tasya saścima Á
gharmai॒tattē’nna॑mē॒tatpurī॑ṣam Á
tēna॒ vardha॑sva॒ cā ca॑ pyāyasva Á
va॒rdhi॒ṣī॒mahi॑ ca va॒yam Á
ā ca॑ pyāsiṣī॒mahi॑ Á Á 44 Á Á
ranti॒rnāmā॑si di॒vyō ga॑ndha॒rvaḥ Á
tasya॑ tē pa॒dvaddha॑vi॒rdhānam Á
a॒gniradhya॑kṣāḥ Á
ru॒drō’dhi॑patiḥ Á
sama॒hamāyu॑ṣā Á
saṃ prā॒ṇēna॑ Á

saṃ varca॑sā Á
saṃ paya॑sā Á
saṃ gau॑pa॒tyēna॑ Á
saġ rā॒yaspōṣē॑ṇa Á Á 45 Á Á
vya॑sau Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á
aci॑krada॒dvṛṣā॒ hari॑ḥ Á
ma॒hānmi॒trō na da॑ŗśa॒taḥ Á
saġ sūryē॑ṇa rōcatē Á
cida॑si samu॒drayō॑niḥ Á
indu॒rdakṣa॑śśyē॒na ṛ॒tāvā Á
hira॑ṇyapakṣaśśaku॒nō bhu॑ra॒ṇyuḥ Á
ma॒hānthsa॒dhasthē dhru॒va āniṣa॑ttaḥ Á Á 46 Á Á
nama॑stē astu॒ mā mā॑ hiġsīḥ Á
vi॒śvāva॑suġ sōmagandha॒rvam Á
āpō॑ dadṛ॒śuṣīḥ Á
tadṛ॒tēnā॒ vyā॑yanņ Á
tada॒nvavait Á
indrō॑ rārahā॒ṇa ā॑sām Á

pari॒ sūrya॑sya pari॒dhīġra॑paśyat Á
vi॒śvāva॑sura॒bhi tannō॑ gṛṇātu Á
di॒vyō ga॑ndha॒rvō raja॑sō vi॒māna॑ḥ Á
yadvā॑ ghā sa॒tyamu॒ta yanna vi॒dma Á Á 47 Á Á
dhiyō॑ hinvā॒nō dhiya॒ innō॑ avyāt Á
sasni॑mavinda॒ccara॑ṇē na॒dīnām Á
apā॑vṛṇō॒ddurō॒ aśma॑vrajānām Á
prāsāṃ gandha॒rvō a॒mṛtā॑ni vōcat Á
indrō॒ dakṣa॒ṃ pari॑jānāda॒hīnam Á
ē॒tattvaṃ dē॑va gharma dē॒vō dē॒vānupā॑gāḥ Á
i॒dama॒haṃ ma॑nu॒ṣyō॑ manu॒ṣyāņ॑ Á
sōma॑pī॒thā’nu॒ mēhi॑ Á
sa॒ha pra॒jayā॑ sa॒ha rā॒yaspōṣē॑ṇa Á
su॒mi॒trā na॒ āpa॒ ōṣa॑dhayassantu Á Á 48 Á Á
du॒rmi॒trāstasmai॑ bhūyāsuḥ Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á
udva॒yaṃ tama॑sa॒spari॑ Á
udu॒ tyaṃ ci॒tram Á
i॒mamū॒ ṣu tyama॒smabhyaġ॑ sa॒nim Á

gā॒ya॒traṃ navī॑yāġsam Á
agnē॑ dē॒vēṣu॒ pravō॑caḥ Á Á 49 Á Á
yā’’gnīddhrē॒ tāṃ ta॑ ē॒tēnāva॑yajē॒ svāhā॒ dharma॑ṇā śa॒ṃyudhā॑yāḥ

pyāsiṣī॒mahi॒ pōṣē॑ṇa॒ niṣa॑ttō vi॒dma sa॑ntva॒ṣṭau ca॑ Á Á 11 Á Á
ma॒hī॒nāṃ payō॑’si॒ vihi॑taṃ dēva॒trā Á
jyō॒ti॒rbhā a॑si॒ vana॒spatī॑nā॒mōṣa॑dhīnā॒ġ॒ rasa॑ḥ Á
vā॒jina॑ṃ tvā vā॒jinō’va॑nayāmaḥ Á
ū॒rdhvaṃ mana॑ssuva॒rgam Á Á 50 Á Á Á Á 12 Á Á
askā॒ndyauḥ pṛ॑thi॒vīm Á
askā॑nṛṣa॒bhō yuvā॒ gāḥ Á
ska॒nnēmā viśvā॒ bhuva॑nā Á
ska॒nnō ya॒jñaḥ praja॑nayatu Á
askā॒naja॑ni॒ prāja॑ni Á
ā ska॒nnājjā॑yatē॒ vṛṣā Á
ska॒nnātpraja॑niṣīmahi Á Á 51 Á Á Á Á 13 Á Á
yā pu॒rastādvi॒dyudāpa॑tat Á
tāṃ ta॑ ē॒tēnāva॑yajē॒ svāhā Á
yā da॑kṣiṇa॒taḥ Á
yā pa॒ścāt Á
yōtta॑ra॒taḥ Á

yōpari॑ṣṭādvi॒dyudāpa॑tat Á
tāṃ ta॑ ē॒tēnāva॑yajē॒ svāhā Á Á 52 Á Á Á Á 14 Á Á
prā॒ṇāya॒ svāhā vyā॒nāya॒ svāhā॑’pā॒nāya॒ svāhā Á
cakṣu॑ṣē॒ svāhā॒ śrōtrā॑ya॒ svāhā Á
mana॑sē॒ svāhā॑ vā॒cē sara॑svatyai॒ svāhā Á Á 53 Á Á Á Á 15 Á Á
pū॒ṣṇē svāhā॑ pū॒ṣṇē śara॑sē॒ svāhā Á
pū॒ṣṇē pra॑pa॒thyā॑ya॒ svāhā॑ pū॒ṣṇē na॒randhi॑ṣāya॒ svāhā Á
pū॒ṣṇē’ṅghṛ॑ṇayē॒ svāhā॑ pū॒ṣṇē na॒ruṇā॑ya॒ svāhā Á
pū॒ṣṇē sā॑kē॒tāya॒ svāhā Á Á 54 Á Á Á Á 16 Á Á
uda॑sya॒ śuṣmādbhā॒nurnārta॒ bibha॑rti Á
bhā॒raṃ pṛ॑thi॒vī na bhūma॑ Á
pra śu॒kraitu॑ dē॒vī ma॑nī॒ṣā Á
a॒smathsuta॑ṣṭō॒ rathō॒ na vā॒jī Á
arca॑nta॒ ēkē॒ mahi॒ sāma॑ manvata Á
tēna॒ sūrya॑madhārayanņ Á
tēna॒ sūrya॑marōcayanņ Á
gha॒rmaśśira॒stada॒yama॒gniḥ Á
purī॑ṣamasi॒ sampri॑yaṃ pra॒jayā॑ pa॒śubhi॑rbhuvat Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 55 Á Á Á Á 17 Á Á

yāstē॑ agna ā॒rdrā yōna॑yō॒ yāḥ ku॑lā॒yinīḥ Á
yē tē॑ agna॒ inda॑vō॒ yā u॒ nābha॑yaḥ Á
yāstē॑ agnē ta॒nuva॒ ūrjō॒ nāma॑ Á
tābhi॒stvamu॒bhayī॑bhissaṃvidā॒naḥ Á
pra॒jābhi॑ragnē॒ dravi॑ṇē॒ha sī॑da Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 56 Á Á Á Á 18 Á Á
a॒gnira॑si vaiśvāna॒rō॑’si Á
sa॒ṃva॒thsa॒rō॑’si parivathsa॒rō॑’si Á
i॒dā॒va॒thsa॒rō॑’sīduvathsa॒rō॑’si Á
i॒dva॒thsa॒rō॑’si vathsa॒rō॑’si Á
tasya॑ tē vasa॒ntaśśira॑ḥ Á
grī॒ṣmō dakṣi॑ṇaḥ pa॒kṣaḥ Á
va॒ŗ॒ṣāḥ puccham Á
śa॒radutta॑raḥ pa॒kṣaḥ Á
hē॒ma॒ntō madhyam Á
pū॒rva॒pa॒kṣāścita॑yaḥ Á Á 57 Á Á
a॒pa॒ra॒pa॒kṣāḥ purī॑ṣam Á
a॒hō॒rā॒trāṇīṣṭa॑kāḥ Á
tasya॑ tē॒ māsāścārdhamā॒sāśca॑ kalpantām Á

ṛ॒tava॑stē kalpantām Á
sa॒ṃva॒thsa॒rastē॑ kalpatām Á
a॒hō॒rā॒trāṇi॑ tē kalpantām Á
ēti॒ prēti॒ vīti॒ samityuditi॑ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vassī॑da Á Á 58 Á Á
cita॑yō॒ nava॑ ca Á Á 19 Á Á
bhūrbhuva॒ssuva॑ḥ Á
ū॒rdhva ū॒ ṣu ṇa॑ ū॒tayē Á
ū॒rdhvō na॑ḥ pā॒hyaġha॑saḥ Á
vi॒dhuṃ da॑drā॒ṇaġ sama॑nē bahū॒nām Á
yuvā॑na॒ġ॒ santa॑ṃ pali॒tō ja॑gāra Á
dē॒vasya॑ paśya॒ kāvya॑ṃ mahi॒tvā’dyā ma॒māra॑ Á
sa hya॒ssamā॑na Á
yadṛ॒tē ci॑dabhi॒śriṣa॑ḥ Á
pu॒rā ja॒rtṛbhya॑ ā॒tṛda॑ḥ Á
sandhā॑tā sa॒ndhiṃ ma॒ghavā॑ purō॒vasu॑ḥ Á Á 59 Á Á
niṣka॑rtā॒ vihru॑ta॒ṃ puna॑ḥ Á
puna॑rū॒rjā sa॒ha ra॒yyā Á
mā nō॑ gharma vyathi॒tō vi॑vyathō naḥ Á
www.prapatti.com 31 Sunder Kidāmbi



caturthaḥ praśnaḥ

mā na॒ḥ para॒madha॑ra॒ṃ mā rajō॑’naiḥ Á
mōṣva॑smāgstama॑syanta॒rā dhāḥ Á
mā ru॒driyā॑sō a॒bhigu॑rvṛ॒dhā na॑ḥ Á
mā na॒ḥ kratu॑bhiŗhīḍi॒tēbhi॑ra॒smāņ Á
dviṣā॑ sunītē॒ mā parā॑dāḥ Á
mā nō॑ ru॒drō niŗṛ॑ti॒rmā nō॒ astā Á
mā dyāvā॑pṛthi॒vī hī॑ḍiṣātām Á Á 60 Á Á
upa॑ nō mitrāvaruṇāvi॒hāva॑tam Á
a॒nvādīdhyāthāmi॒ha na॑ssakhāyā Á
ā॒di॒tyānā॒ṃ prasi॑tiŗhē॒tiḥ Á
u॒grā śa॒tāpāṣṭhā gha॒viṣā॒ pari॑ṇō vṛṇaktu Á
i॒maṃ mē॑ varuṇa॒ tattvā॑ yāmi Á
tvaṃ nō॑ agnē॒ sa tvaṃ nō॑ agnē Á
tvama॑gnē a॒yā’si॑ Á
udva॒yaṃ tama॑sa॒spari॑ Á
udu॒ tyaṃ ci॒tram Á
vaya॑ssupa॒rṇāḥ Á Á 61 Á Á
pu॒rō॒vasu॑ŗhīḍiṣātāġ supa॒rṇāḥ Á Á 20 Á Á
bhūrbhuva॒ssuva॑ḥ Á
mayi॒ tyadi॑ndri॒yaṃ ma॒hat Á

mayi॒ dakṣō॒ mayi॒ kratu॑ḥ Á
mayi॑ dhāyi su॒vīryam Á
triśu॑ggha॒rmō vibhā॑tu mē Á
ākūtyā॒ mana॑sā sa॒ha Á
vi॒rājā॒ jyōti॑ṣā sa॒ha Á
ya॒jñēna॒ paya॑sā sa॒ha Á
brahma॑ṇā॒ tēja॑sā sa॒ha Á
kṣa॒trēṇa॒ yaśa॑sā sa॒ha Á
sa॒tyēna॒ tapa॑sā sa॒ha Á
tasya॒ dōha॑maśīmahi Á
tasya॑ su॒mnama॑śīmahi Á
tasya॑ bha॒kṣama॑śīmahi Á
tasya॑ ta॒ indrē॑ṇa pī॒tasya॒ madhu॑mataḥ Á
upa॑hūta॒syōpa॑hūtō bhakṣayāmi Á Á 62 Á Á
yaśa॑sā sa॒ha ṣaṭca॑ Á Á 21 Á Á
yāstē॑ agnē ghō॒rāsta॒nuva॑ḥ Á
kṣucca॒ tṛṣṇā॑ ca Á
asnu॒kcānā॑hutiśca Á
a॒śa॒na॒yā ca॑ pipā॒sā ca॑ Á
sē॒diścāma॑tiśca Á

ē॒tāstē॑ agnē ghō॒rāsta॒nuva॑ḥ Á
tābhi॑ra॒muṃ ga॑ccha Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á Á 63 Á Á Á Á 22 Á Á
snikca॒ snīhi॑tiśca॒ snihi॑tiśca Á
u॒ṣṇā ca॑ śī॒tā ca॑ Á
u॒grā ca॑ bhī॒mā ca॑ Á
sa॒dāmnī॑ sē॒dirani॑rā Á
ē॒tāstē॑ agnē ghō॒rāsta॒nuva॑ḥ Á
tābhi॑ra॒muṃ ga॑ccha Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á Á 64 Á Á Á Á 23 Á Á
dhuni॑śca dhvā॒ntaśca॑ dhva॒naśca॑ dhva॒nayagg॑śca Á
ni॒li॒mpaśca॑ vili॒mpaśca॑ vikṣi॒paḥ Á Á 65 Á Á Á Á 24 Á Á
u॒graśca॒ dhuni॑śca dhvā॒ntaśca॑ dhva॒naśca॑
dhva॒nayagg॑śca Á

sa॒ha॒sa॒hvāgśca॒ saha॑mānaśca॒ saha॑svāgśca॒
sahī॑yāgśca Á

ētya॒ prētya॑ vikṣi॒paḥ Á Á 66 Á Á Á Á 25 Á Á

a॒hō॒rā॒trē tvōdī॑rayatām Á
a॒rdha॒mā॒sāstvōdīñjayantu Á
[a॒rdha॒mā॒sāstvōdīṅgayantu Á]
māsāstvā śrapayantu Á
ṛ॒tava॑stvā pacantu Á
sa॒ṃva॒thsa॒rastvā॑ hantvasau Á Á 67 Á Á Á Á 26 Á Á
khaṭphaḍja॒hi Á
chi॒ndhī bhi॒ndhī ha॒ndhī Á
kaḍiti॒ vāca॑ḥ krūrā॒ṇi Á Á 68 Á Á Á Á 27 Á Á
[chi॒ndhī bhi॒ndhī ha॒ndhī kaṭ Á
iti॒ vāca॑ḥ krūrā॒ṇi Á Á 68 Á Á Á Á 27 Á Á]
vigā i॑ndra vi॒caranthspāśayasva Á
sva॒panta॑mindra paśu॒manta॑miccha Á
vajrē॑ṇā॒muṃ bō॑dhaya durvi॒datram Á
sva॒pa॒tō’sya॒ praha॑ra॒ bhōja॑nēbhyaḥ Á
agnē॑ a॒gninā॒ saṃva॑dasva Á
mṛtyō॑ mṛ॒tyunā॒ saṃva॑dasva Á
nama॑stē astu bhagavaḥ Á
sa॒kṛttē॑ agnē॒ nama॑ḥ Á
dvistē॒ nama॑ḥ Á

tristē॒ nama॑ḥ Á
ca॒tustē॒ nama॑ḥ Á
pa॒ñca॒kṛtva॑stē॒ nama॑ḥ Á
da॒śa॒kṛtva॑stē॒ nama॑ḥ Á
śa॒ta॒kṛtva॑stē॒ nama॑ḥ Á
ā॒sa॒ha॒sra॒kṛtva॑stē॒ nama॑ḥ Á
a॒pa॒ri॒mi॒ta॒kṛtva॑stē॒ nama॑ḥ Á
nama॑stē astu॒ mā mā॑ hiġsīḥ Á Á 69 Á Á
tristē॒ nama॑ssa॒pta ca॑ Á Á 28 Á Á
asṛ॑nmukhō rudhi॒rēṇā॒vya॑ktaḥ Á
[asṛ॑ṅmukhō rudhi॒rēṇā॒vya॑ktaḥ Á]
ya॒masya॑ dū॒taśśvapā॒dvidhā॑vasi Á
gṛddhra॑ssupa॒rṇaḥ ku॒ṇapa॒ṃ niṣē॑vasē Á
ya॒masya॑ dū॒taḥ prahi॑tō bha॒vasya॑ cō॒bhayōḥ Á Á 70 Á Á Á Á 29 Á Á
yadē॒tadvṛ॑ka॒sō bhū॒tvā Á
vāgdēvyabhi॒rāya॑si Á
dvi॒ṣanta॑ṃ mē॒’bhirā॑ya Á
taṃ mṛ॑tyō mṛ॒tyavē॑ naya Á
sa ārtyā’’rti॒mārccha॑tu Á Á 71 Á Á Á Á 30 Á Á

yadī॑ṣi॒tō yadi॑ vā svakā॒mī Á
bha॒yēḍa॑kō॒ vada॑ti॒ vāca॑mē॒tām Á
tāmi॑ndrā॒gnī brahma॑ṇā saṃvidā॒nau Á
śi॒vāma॒smabhya॑ṃ kṛṇutaṃ gṛ॒hēṣu॑ Á Á 72 Á Á Á Á 31 Á Á
dīrgha॑mukhi॒ duŗha॑ṇu Á
mā sma॑ dakṣiṇa॒tō va॑daḥ Á
yadi॑ dakṣiṇa॒tō vadāddvi॒ṣanta॒ṃ
mē’va॑bādhāsai Á Á 73 Á Á Á Á 32 Á Á

i॒tthādulū॑ka॒ āpa॑ptat Á
hi॒ra॒ṇyā॒kṣō ayō॑mukhaḥ Á
rakṣa॑sāṃ dū॒ta āga॑taḥ Á
tami॒tō nā॑śayāgnē Á Á 74 Á Á Á Á 33 Á Á
yadē॒tadbhū॒tānya॑nvā॒viśya॑ Á
daivī॒ṃ vāca॑ṃ va॒dasi॑ Á
dvi॒ṣatō॑ na॒ḥ parā॑vada Á
tānmṛ॑tyō mṛ॒tyavē॑ naya Á
ta ārtyā’’rti॒mārccha॑ntu Á
a॒gninā॒’gnissaṃva॑datām Á Á 75 Á Á Á Á 34 Á Á

pra॒sārya॑ sa॒kthyau॑ pata॑si Á
sa॒vyamakṣi॑ ni॒pēpi॑ ca Á
mēha ka॑syaca॒nāma॑mat Á Á 76 Á Á Á Á 35 Á Á
atri॑ṇā tvā krimē hanmi Á
kaṇvē॑na ja॒mada॑gninā Á
vi॒śvāva॑sō॒rbrahma॑ṇā ha॒taḥ Á
krimī॑ṇā॒ġ॒ rājā Á
apyē॑ṣāg stha॒pati॑ŗ ha॒taḥ Á
athō॑ mā॒tā’thō॑ pi॒tā Á
athō sthū॒rā athō kṣu॒drāḥ Á
athō॑ kṛ॒ṣṇā athō śvē॒tāḥ Á
athō॑ ā॒śāti॑kā ha॒tāḥ Á
śvē॒tābhi॑ssa॒ha sarvē॑ ha॒tāḥ Á Á 77 Á Á Á Á 36 Á Á
āha॒rāva॑dya Á
śṛ॒tasya॑ ha॒viṣō॒ yathā Á
tathsa॒tyam Á
yada॒muṃ ya॒masya॒ jambha॑yōḥ Á
āda॑dhāmi॒ tathā॒ hi tat Á
khaṇphaṇmrasi॑ Á Á 78 Á Á Á Á 37 Á Á

brahma॑ṇā tvā śapāmi Á
brahma॑ṇastvā śa॒pathē॑na śapāmi Á
ghō॒rēṇa॑ tvā॒ bhṛgū॑ṇā॒ṃ cakṣu॑ṣā॒ prēkṣē Á
rau॒drēṇa॒ tvā’ṅgi॑rasā॒ṃ mana॑sā dhyāyāmi Á
a॒ghasya॑ tvā॒ dhāra॑yā vidhyāmi Á
adha॑rō॒ matpa॑dyasvāsau Á Á 79 Á Á Á Á 38 Á Á
uttu॑da śimijāvari Á
talpē॑jē॒ talpa॒ uttu॑da Á
gi॒rīġranu॒pravē॑śaya Á
marī॑cī॒rupa॒ sannu॑da Á
yāva॑di॒taḥ pu॒rastā॑du॒dayā॑ti॒ sūrya॑ḥ Á
tāva॑di॒tō॑’muṃ nā॑śaya Á
yō’smāndvēṣṭi॑ Á
yaṃ ca॑ va॒yaṃ dvi॒ṣmaḥ Á Á 80 Á Á Á Á 39 Á Á
bhūrbhuva॒ssuvō॒ bhūrbhuva॒ssuvō॒ bhūrbhuva॒ssuva॑ḥ Á
bhuvō’ddhāyi॒ bhuvō’ddhāyi॒ bhuvō’ddhāyi Á
nṛ॒mṇāyi nṛ॒mṇaṃ nṛ॒mṇāyi nṛ॒mṇaṃ
nṛ॒mṇāyi nṛ॒mṇam Á

ni॒dhāyyō॑’vāyi ni॒dhāyyō॑’vāyi ni॒dhāyyō॑’vāyi Á
ē a॒smē Á

a॒smē suva॒rnajyōtīḥ Á Á 81 Á Á Á Á 40 Á Á
[ē a॒smē a॒smē Á
suva॒rnajyōtīḥ Á Á 81 Á Á Á Á 40 Á Á]
pṛ॒thi॒vī sa॒mit Á
tāma॒gnissami॑ndhē Á
sā’gniġ sami॑ndhē Á
tāma॒haġ sami॑ndhē Á
sā mā॒ sami॑ddhā Á
āyu॑ṣā॒ tēja॑sā Á
varca॑sā śri॒yā Á
yaśa॑sā brahmavarca॒sēna॑ Á
a॒nnādyē॑na॒ sami॑ntā॒g॒ svāhā Á
a॒ntari॑kṣaġ sa॒mit Á Á 82 Á Á
tāṃ vā॒yussami॑ndhē Á
sā vā॒yuġ sami॑ndhē Á
tāma॒haġ sami॑ndhē Á
sā mā॒ sami॑ddhā Á
āyu॑ṣā॒ tēja॑sā Á
varca॑sā śri॒yā Á
yaśa॑sā brahmavarca॒sēna॑ Á

a॒nnādyē॑na॒ sami॑ntā॒g॒ svāhā Á
dyaussa॒mit Á
tāmā॑di॒tyassami॑ndhē Á Á 83 Á Á
sā’’di॒tyaġ sami॑ndhē Á
tāma॒haġ sami॑ndhē Á
sā mā॒ sami॑ddhā Á
āyu॑ṣā॒ tēja॑sā Á
varca॑sā śri॒yā Á
yaśa॑sā brahmavarca॒sēna॑ Á
a॒nnādyē॑na॒ sami॑ntā॒g॒ svāhā Á
prā॒jā॒pa॒tyā mē॑ sa॒mida॑si sapatna॒kṣaya॑ṇī Á
bhrā॒tṛ॒vya॒hā mē॑’si॒ svāhā Á
agnē vratapatē vra॒taṃ ca॑riṣyāmi Á Á 84 Á Á
taccha॑kēya॒ṃ tanmē॑ rādhyatām Á
vāyō vratapata॒ ādi॑tya vratapatē Á
vra॒tānāṃ vratapatē vra॒taṃ ca॑riṣyāmi Á
taccha॑kēya॒ṃ tanmē॑ rādhyatām Á
dyaussa॒mit Á
tāmā॑di॒tyassami॑ndhē Á
sā’’di॒tyaġ sami॑ndhē Á

tāma॒haġ sami॑ndhē Á
sā mā॒ sami॑ddhā Á
āyu॑ṣā॒ tēja॑sā Á Á 85 Á Á
varca॑sā śri॒yā Á
yaśa॑sā brahmavarca॒sēna॑ Á
a॒nnādyē॑na॒ sami॑ntā॒g॒ svāhā Á
a॒ntari॑kṣaġ sa॒mit Á
tāṃ vā॒yussami॑ndhē Á
sā vā॒yuġ sami॑ndhē Á
tāma॒haġ sami॑ndhē Á
sā mā॒ sami॑ddhā Á
āyu॑ṣā॒ tēja॑sā Á
varca॑sā śri॒yā Á Á 86 Á Á
yaśa॑sā brahmavarca॒sēna॑ Á
a॒nnādyē॑na॒ sami॑ntā॒g॒ svāhā Á
pṛ॒thi॒vī sa॒mit Á
tāma॒gnissami॑ndhē Á
sā’gniġ sami॑ndhē Á
tāma॒haġ sami॑ndhē Á
sā mā॒ sami॑ddhā Á

āyu॑ṣā॒ tēja॑sā Á
varca॑sā śri॒yā Á
yaśa॑sā brahmavarca॒sēna॑ Á Á 87 Á Á
a॒nnādyē॑na॒ sami॑ntā॒g॒ svāhā Á
prā॒jā॒pa॒tyā mē॑ sa॒mida॑si sapatna॒kṣaya॑ṇī Á
bhrā॒tṛ॒vya॒hā mē॑’si॒ svāhā Á
ādi॑tya vratapatē vra॒tama॑cāriṣam Á
tada॑śaka॒ṃ tanmē॑ rādhi Á
vāyō vratapa॒tē’gnē vratapatē Á
vra॒tānāṃ vratapatē vra॒tama॑cāriṣam Á
tada॑śaka॒ṃ tanmē॑ rādhi Á Á 88 Á Á
sa॒mithsami॑ndhē vra॒taṃ ca॑ri॒ṣyāmyāyu॑ṣā॒ tēja॑sā॒ varca॑sā

śri॒yā yaśa॑sā brahmavarca॒sēnā॒ṣṭau ca॑ Á Á 41 Á Á
śaṃ nō॒ vāta॑ḥ pavatāṃ māta॒riśvā॒
śaṃ na॑stapatu॒ sūrya॑ḥ Á

ahā॑ni॒ śaṃ bha॑vantu na॒śśaġ
rātri॒ḥ prati॑ dhīyatām Á

śamu॒ṣā nō॒ vyu॑cchatu॒
śamā॑di॒tya udē॑tu naḥ Á

śi॒vā na॒śśanta॑mā bhava

sumṛḍī॒kā sara॑svati Á
mā tē॒ vyō॑ma sa॒ndṛśi॑ Á
iḍā॑yai॒ vāstva॑si vāstu॒madvāstu॒mantō॑
bhūyāsma॒ māvāstōśchithsmahyavā॒stussa
bhū॑yā॒dyō’smāndvēṣṭi॒ yaṃ ca॑ va॒yaṃ dvi॒ṣmaḥ Á

pra॒ti॒ṣṭhā’si॑ prati॒ṣṭhāva॑ntō bhūyāsma॒ mā
pra॑ti॒ṣṭhāyāśchithsmahyaprati॒ṣṭhassa
bhū॑yā॒dyō’smāndvēṣṭi॒ yaṃ ca॑ va॒yaṃ dvi॒ṣmaḥ Á

ā vā॑ta vāhi bhēṣa॒jaṃ vi vā॑tavāhi॒ yadrapa॑ḥ Á
tvaġ hi vi॒śvabhē॑ṣajō dē॒vānāṃ dū॒ta īya॑sē Á
dvāvi॒mau vātau॑ vāta॒ āsindhō॒rāpa॑rā॒vata॑ḥ Á Á 89 Á Á
dakṣa॑ṃ mē a॒nya ā॒vātu॒ parā॒’nyō vā॑tu॒ yadrapa॑ḥ Á
yada॒dō vā॑ta tē gṛ॒hē॑’mṛta॑sya ni॒dhir hi॒taḥ Á
tatō॑ nō dēhi jī॒vasē॒ tatō॑ nō dhēhi bhēṣa॒jam Á
tatō॑ nō॒ maha॒ āva॑ha॒ vāta॒ āvā॑tu bhēṣa॒jam Á
śa॒mbhūrma॑yō॒bhūrnō॑ hṛ॒dē praṇa॒ āyūġ॑ṣi tāriṣat Á
indra॑sya gṛ॒hō॑’si॒ taṃ tvā॒ prapa॑dyē॒ sagu॒ssāśva॑ḥ Á
sa॒ha yanmē॒ asti॒ tēna॑ Á
bhūḥ prapa॑dyē॒ bhuva॒ḥ prapa॑dyē॒ suva॒ḥ prapa॑dyē॒
bhūrbhuva॒ssuva॒ḥ prapa॑dyē vā॒yuṃ

prapa॒dyē’nārtāṃ dē॒vatā॒ṃ
prapa॒dyē’śmā॑namākha॒ṇaṃ
prapa॑dyē pra॒jāpa॑tērbrahmakō॒śaṃ
brahma॒prapa॑dya॒ ōṃ prapa॑dyē Á

a॒ntari॑kṣaṃ ma u॒rva॑ntara॑ṃ bṛ॒hada॒gnaya॒ḥ
parva॑tāśca॒ yayā॒ vāta॑ḥ sva॒styā
sva॑sti॒māntayā sva॒styā
sva॑sti॒māna॑sāni Á

prāṇā॑pānau mṛ॒tyōrmā॑ pāta॒ṃ
prāṇā॑pānau॒ mā mā॑ hāsiṣṭa॒ṃ
mayi॑ mē॒dhāṃ mayi॑ pra॒jāṃ
mayya॒gnistējō॑ dadhātu॒
mayi॑ mē॒dhāṃ mayi॑ pra॒jāṃ
mayīndra॑ indri॒yaṃ da॑dhātu॒
mayi॑ mē॒dhāṃ mayi॑ pra॒jāṃ
mayi॒ sūryō॒ bhrājō॑ dadhātu Á Á 90 Á Á

dyu॒bhira॒ktubhi॒ḥ pari॑pātama॒smānari॑ṣṭēbhiraśvinā॒
saubha॑gēbhiḥ Á

tannō॑ mi॒trō varu॑ṇō māmahantā॒madi॑ti॒ḥ
sindhu॑ḥ pṛthi॒vī u॒ta dyauḥ Á

kayā॑ naści॒tra ā bhu॑vadū॒tī sa॒dāvṛ॑dha॒ssakhā Á
kayā॒ śaci॑ṣṭhayā’’vṛ॒tā Á
kastvā॑ sa॒tyō madā॑nā॒ṃ
maġhi॑ṣṭhō mathsa॒dandha॑saḥ Á

dṛ॒ḍhā ci॑dā॒rujē॒ vasu॑ Á
a॒bhīṣuṇa॒ssakhī॑nāmavi॒tā ja॑ritṝ॒ṇām Á
śa॒taṃ bha॑vāsyū॒tibhi॑ḥ Á
vaya॑ssupa॒rṇā upa॑sēdu॒rindra॑ṃ
pri॒yamē॑dhā॒ ṛṣa॑yō॒ nādha॑mānāḥ Á

apa॑dhvā॒ntamūrṇu॒hi pū॒rdhi
cakṣu॑rmumu॒gdhya॑smānni॒dhayē॑’vaba॒ddhāņ Á Á 91 Á Á

śaṃ nō॑ dē॒vīra॒bhiṣṭa॑ya॒ āpō॑ bhavantu pī॒tayē Á
śaṃ yōra॒bhisra॑vantu naḥ Á
īśā॑nā॒ vāryā॑ṇā॒ṃ kṣaya॑ntīścarṣaṇī॒nām Á
a॒pō yā॑cāmi bhēṣa॒jam Á
su॒mi॒trā na॒ āpa॒ ōṣa॑dhayaḥ santu durmi॒trāstasmai॑
bhūyāsu॒ryō’smāndvēṣṭi॒ yaṃ ca॑ va॒yaṃ dvi॒ṣmaḥ Á

āpō॒ hiṣṭhā ma॑yō॒bhuva॒stā na॑ ū॒rjē da॑dhātana Á
ma॒hēraṇā॑ya॒ cakṣa॑sē Á
yō va॑ḥ śi॒vata॑mō॒ rasa॒stasya॑ bhajayatē॒ ha na॑ḥ Á

u॒śa॒tīri॑va mā॒tara॑ḥ Á
tasmā॒ ara॑ṅgamāma vō॒ yasya॒ kṣayā॑ya॒ jinva॑tha Á Á 92 Á Á
āpō॑ ja॒naya॑thā ca naḥ Á
pṛ॒thi॒vī śā॒ntā sā’gninā॑ śā॒ntā
sā mē॑ śā॒ntā śucaġ॑ śamayatu Á

a॒ntari॑kṣaġ śā॒ntaṃ tadvā॒yunā॑ śā॒ntaṃ
tanmē॑ śā॒ntaġ śucaġ॑ śamayatu Á

dyauśśā॒ntā sā’’di॒tyēna॑ śā॒ntā
sā mē॑ śā॒ntā śucaġ॑ śamayatu Á

pṛ॒thi॒vī śānti॑ra॒ntari॑kṣa॒ġ॒
śānti॒rdyauśśānti॒rdiśa॒śśānti॑
ravāntaradi॒śāśśānti॑
ra॒gniśśānti॑rvā॒yuśśānti॑
rādi॒tyaśśānti॑śca॒ndramā॒
śśānti॒rnakṣa॑trāṇi॒ śānti॒
rāpa॒śśānti॒rōṣa॑dhaya॒śśānti॒rvana॒spata॑ya॒
śśānti॒rgauśśānti॑ra॒jā
śānti॒raśva॒śśānti॒ḥ
puru॑ṣa॒śśānti॒rbrahma॒śśānti॑rbrāhma॒ṇa
śśānti॒śśānti॑rē॒va

śānti॒śśānti॑rmē astu॒ śānti॑ḥ Á
tayā॒haġ śā॒ntyā sa॑rvaśā॒ntyā
mahya॑ṃ dvi॒padē॒ catu॑ṣpadē ca॒
śānti॑ṃ karōmi॒ śānti॑rmē astu॒ śānti॑ḥ Á

ēha॒ śrīśca॒ hrīśca॒ dhṛti॑śca॒ tapō॑ mē॒dhā
pra॑ti॒ṣṭhā śra॒ddhā sa॒tyaṃ dharma॑ścai॒tāni॒
mōtti॑ṣṭhanta॒manūtti॑ṣṭhantu॒ mā mā॒g॒
śrīśca॒ hrīśca॒ dhṛti॑śca॒ tapō॑ mē॒dhā pra॑ti॒ṣṭhā
śra॒ddhā sa॒tyaṃ dharma॑ścai॒tāni॑ mā॒ mā hā॑siṣuḥ Á

udāyu॑ṣā svā॒yuṣōdōṣa॑dhīnā॒ġ॒
rasē॒nōtpa॒rjanya॑sya॒
śuṣmē॒ṇōda॑sthāma॒mṛtā॒ġ॒ anu॑ Á

taccakṣu॑rdē॒vahi॑taṃ pu॒rastācchu॒kramu॒ccara॑t Á
paśyē॑ma śa॒rada॑śśa॒taṃ jīvē॑ma śa॒rada॑śśa॒taṃ
nandā॑ma śa॒rada॑śśa॒taṃ mōdā॑ma śa॒rada॑śśa॒taṃ
bhavā॑ma śa॒rada॑śśa॒taġ śrṛ॒ṇavā॑ma śa॒rada॑śśa॒taṃ
prabra॑vāma śa॒rada॑śśa॒tamajī॑tāssyāma
śa॒rada॑śśa॒taṃ jyōkca॒ sūrya॑ṃ dṛ॒śē Á

ya uda॑gānmaha॒tō’rṇavādvi॒bhrāja॑mānassari॒rasya॒
madhyā॒thsamā॑ vṛṣa॒bhō lō॑hitā॒kṣassūryō॑
vipa॒ścinmana॑sā punātu Á

brahma॑ṇa॒ścōta॑nyasi॒ brahma॑ṇa ā॒ṇīsthō॒
brahma॑ṇa ā॒vapa॑namasi dhāri॒tēyaṃ pṛ॑thi॒vī
brahma॑ṇā ma॒hī dhā॑ri॒tamē॑nēna ma॒hada॒ntari॑kṣa॒ṃ
diva॑ṃ dādhāra pṛthi॒vīġ sadē॑vā॒ṃ yada॒haṃ vēda॒
tada॒haṃ dhā॑rayāṇi॒ mā madvēdō’dhi॒ visra॑sat Á

mē॒dhā॒ma॒nī॒ṣē mā’’vi॑śatāġ sa॒mīcī॑
bhū॒tasya॒ bhavya॒syāva॑ruddhyai॒
sarva॒māyu॑rayāṇi॒ sarva॒māyu॑rayāṇi Á

ā॒bhirgī॒rbhiryadatō॑ na ū॒namāpyā॑yaya
harivō॒ vardha॑mānaḥ Á

ya॒dā stō॒tṛbhyō॒ mahi॑ gō॒trāru॒jāsi॑
bhūyiṣṭha॒bhājō॒ adha॑ tē syāma Á

brahma॒ prāvā॑diṣma॒ tannō॒ mā hā॑sīt Á
ōṃ śānti॒śśānti॒śśānti॑ḥ Á Á 93 Á Á
pa॒rā॒vatō॑ dadhātu ba॒ddhāñjinva॑tha dṛ॒śē sa॒pta ca॑ Á Á 42 Á Á
namō॑ yu॒ñjatē॒ vṛṣṇō॒ aśva॑sya॒ brahma॑nprava॒rgyē॑ṇa॒

brahma॒npraca॑riṣyāmō॒ daśa॒ prācī॒rapa॑śyaṃ gō॒pāṃ dē॒vasya॑
samu॒drāyē॒ṣē pī॑pihi॒ gharma॒ yā tē॑ mahī॒nāṃ ca॒tvāryaskā॒ņ॒
yā pu॒rastāthsa॒pta sa॑pta prā॒ṇāya॒ trīṇi॑ pū॒ṣṇē
ca॒tvāryuda॒syaikā॑daśa॒ yāstē॑ sa॒ptāgnirdhru॒vassī॒daikā॒nna
viġ॑śati॒rbhūrū॒rdhvastri॒ġ॒ śaddharmayi॒ ṣōḍa॑śa॒
yāstē॑ ghō॒rā nava॒ snikcā॒’ṣṭau dhuni॑śca॒ dvē u॒graśca॒

trīṇya॑hōrā॒trē pañca॒ khaṭtrīṇi॒
vigāssa॒ptada॒śāsṛ॑nmukhaśca॒tvāri॒ yadē॒tadvṛ॑ka॒saḥ pañca॒
yadī॑ṣi॒taśca॒tvāri॒ dīrgha॑mukhi॒ trīṇī॒tthācca॒tvāri॒
yadē॒tadbhū॒tāni॒ ṣaṭpra॒sārya॒ trīṇyatri॑ṇā॒ daśāha॒rāva॑dya॒ brahma॑ṇā॒
ṣaṭth ṣaḍuttu॑dā॒ṣṭau bhūṣṣaṭpṛ॑thi॒vya॑ṣṭaṣa॑ṣṭi॒śśaṃ
na॑ssa॒ptapa॑ñcā॒śaddvica॑tvāriġ śat Á Á 42 Á Á

yu॒ñjatē॒ brahma॒npraca॑riṣyā॒mō’pa॑śyaṃ gō॒pāġ sa॑mu॒drāya॑
va॒yamanu॑krāmāma pū॒ṣṇē dhuni॑śca॒ yadē॒tadbhū॒tāni॒
taccha॑kēyama॒ṣṭāśī॑tiḥ Á Á 88 Á Á

namō॑ vā॒cē brahma॑nprava॒rgyē॑ṇa॒ mayi॒ ruga॒ntari॑kṣēṇa॒
gharma॒ yā tē॑ di॒vi śugaskā॒ndyauḥ pṛ॑thi॒vīmupa॑nō
mitrāvaruṇā॒ yadē॒tadvṛ॑ka॒sō
bhūrbhuva॒ssuva॑rdyu॒bhistriṇa॑vatiḥ Á Á 93 Á Á

ōṃ namō’nu॑ madantu Á
ōṃ śānti॒śśānti॒śśānti॑ḥ Á Á

Á Á hari॑ḥ ō(3)m Á Á
Á Á iti caturthaḥ praśnaḥ samāptaḥ Á Á

